Մ Փ Ո Փ Ա Թ Ե Ր Թ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄԻՆ
	16 հուլիս 2025

	
	/06․1/2/9322-2025

	««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու» մասին Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։
	Ընդունվել է։

	2․ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ

	10 հուլիս 2025թ․

	
	ԴԽ/23․1/23489-2025

	Հայտնում ենք Ձեզ, որ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու» մասին ՀՀ կառավարության որոշման նախագծի վերաբերյալ առաջարկություններ և դիտողություններ չունենք:
	Ընդունվել է։

	[bookmark: _Hlk115881571]3․ ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	23 հուլիս 2025թ․

	
	01/9-2/16263-2025

	Ի պատասխան Ձեր սույն թվականի հուլիսի 7-ի N 01/14807-2025 գրության՝ «Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է ՀՀ 2025թ. պետական բյուջեով նախատեսված 1022 ծրագրի 12013 Հայաստանի Հանրապետությունում արդյունաբերական խեցգետնաբուծության զարգացման ծրագիր միջոցառումից վերաբաշխում կատարելու միջոցով 25.9 մլն դրամ հատկացնել 12008 Գյուղացիական տնտեսավարողներին տրամադրվող աջակցություն միջոցառմանը, Շիրակի մարզի Կրասար բնակավայրում արձանագրված բրուցելոզ հիվանդության արդյունքում սանիտարական սպանդի ենթարկված 255 գլուխ խոշոր եղջերավոր կենդանիների դիմաց տնտեսավարողներին աջակցություն տրամադրելու նպատակով, հայտնում ենք հետևյալը.
	Ընդունվել է մասամբ։

	1. Բացահայտման կարիք ունի տրամադրվող աջակցության գումարի հաշվարկում 1 կգ մսեղիքի գինը 700 դրամ նախատեսելու գնագոյացման մեխանիզմը, նկատի ունենալով, որ հիմնավորմամբ ընդամենը առաջարկվել է 1 կգ մսեղիքի համար վճարել 700 դրամ՝ առանց ներկայացնելու համապատասխան հիմնավոր վերլուծություն:
	Տրվում է պարզաբանում։
Քանի որ, համաձայն ՀՀ վիճակագրական կոմիտեի 2025 թվականի հրապարակաման խոշոր եղջերավոր կեդանու մսեղիքի գինը կազմում է շուրջ 3127 ՀՀ դրամ, ինչպես նաև վերամշակող ընկերությունը տնտեսավարողներից ձեռք է բերել 1300 ՀՀ դրամ, այս առումով հարկ է նշել, որ Շիրակի մարզպետարանից առաջարկվել է 1 կգ մսեղիքի արժեքի համար դիտարկել 700 ՀՀ դրամ աջակցություն ստացող տնտեսվարողներին։


	2. Նախագծով ներկայացված նվազեցումը հնարավոր չէ կատարել, դրանում ներառված ծախսային միջոցառման՝ պայմանագրային պարտավորություններով ծանրաբեռնվածության պատճառով։
	Ընդունվել է։

	3. Հաշվի առնելով, որ Էկոնոմիկայի նախարարության 16.06.2025թ. N 01/13235-2025 գրությամբ արդեն իսկ շրջանառվել է 1022 ծրագրի շրջանակներում 12008 Գյուղացիական տնտեսավարողներին տրամադրվող աջակցություն նոր միջոցառմանը վերաբաշխում կատարելու միջոցով գումար հատկացնելու վերաբերյալ ևս մեկ նախագիծ, գտնում ենք նպատակահարմար դիտարկել ներկայացված նախագծերը մեկ ընդհանուր նախագծում միավորելու տարբերակը, հակառակ դեպքում՝ այդ նախագծերի ընդունման հաջորդականությունից կախված, դիտարկել դրանցից առաջին ընդունվող նախագծի շրջանակներում վերաբաշխվող գումարը ՀՀ կառավարության պահուստային ֆոնդ ծախսային ծրագրով շրջանառելու տարբերակը, իսկ 2-րդի դեպքում վերաբաշխումն իրականացնել առանց ՀՀ կառավարության պահուստային ֆոնդ ծախսային ծրագրի ներգրավման:
	Չի ընդունվել։
Քանի որ,  ՀՀ էկոնոմիկայի նախարարության 2025 թվականի հունիսի 16-ի N 01/13235-2025 գրությամբ ներկայացված նախագիծը շրջանառվել է այլ ընթացակարգով, ինչպես նաև ՀՀ էկոնոմիկայի նախարարության հուլիսի 28-ի N01/16605-2025 գրությամբ ներկայացվել է ՀՀ Կառավարություն։
 

	4. Նախագծի շրջանակներում նվազեցվող «12013 Հայաստանի Հանրապետությունում արդյունաբերական խեցգետնաբուծության
 զարգացման ծրագիր» միջոցառման համար ՀՀ 2025թ. պետական բյուջեով նախատեսվել է 199.0 մլն դրամ՝ թվով 3 փոքր և 1 խոշոր խեցգետնաբուծական համալիրների հիմնման ծախսերը փոխհատուցելու նպատակով (որից 42.2 մլն դրամը՝ համապատասխանաբար 3 փոքր խեցգետնաբուծարան, ՀՀ կառավարության 17.07.2025թ. կայացած նիստին ընդունված որոշմամբ (օրակարգի 38-րդ հարց), արդեն իսկ նվազեցվել է), սակայն Նախագծի հիմնավորման համաձայն 2025թ. նախատեսվում է փոխհատուցել 64.9 մլն դրամ՝ մեկ միջին խեցգետնաբուծական համալիրի հիմնման համար: 
Ելնելով վերոգրյալից և հաշվի առնելով վերջին բյուջետային քննարկումների արդյունքները, համաձայն որի պետք է սահմանափակվեն 2025թ. բյուջետային վերաբաշխումները՝ դրանք ՊՆ կարիքներին ուղղելու նպատակով, առաջարկում ենք ձեռնարկել համապատասխան միջոցներ «12013 Հայաստանի Հանրապետությունում արդյունաբերական խեցգետնաբուծության զարգացման ծրագիր» միջոցառման գծով առկա հավելյալ գումարները բացահայտելու և ՀՀ կառավարության պահուստային ֆոնդ ուղղելու ուղղությամբ: 
	Չի ընդունվել։
Քանի որ, որ 1022-12013 միջոցառման շրջանակներում տարբերություն գումարի և համապատասխան արդյունքային ցուցանիշի նվազեցումը կներկայացվի այլ նախագծի շրջանակներում:

	5. Էկոնոմիկայի նախարարությունը գերազանցել է ՀՀ կառավարության 27.12.2024թ. N 2060-Ն որոշման N 12 հավելվածով հաստատված կարգի 4-րդ կետով սահմանված 2025թ. պետական բյուջեով հաստատված հատկացումների ընդհանուր գումարի շրջանակներում վերաբաշխումների շեմը (2.0 %-ի փոխարեն փաստացի կազմում է 4.0 %), ուստի առաջարկում ենք հետայսու զերծ մնալ իրականացվող միջոցառումների մասով վերաբաշխումներ իրականացնելուց:
	Ընդունվել է ի գիտություն։
Տեղեկացնում եմ, որ ՀՀ ՖՆ-ի կողմից ներկայացված դիտարկաման ընդունումը էական խոչընդոտներ կառաջացնի էկոնոմիկայի նախարարության գործունեության ընթացքում:






